
Прв електронски саем за кариера во регионот  
во организација на Националната програма за практикантска работа и 

вработување „Моја кариера“ 
 

 

 

Од 2-ри до 6-ти ноември, националната програма за практикантска работа и вработување 
на Проектот за конкурентност на УСАИД, го организира првиот електронски саем за 

кариера во регионот на  порталот www.mojakariera.com.mk . 50 компании и образовни 
институции и над 1500 студенти од средните училишта и универзитети од цела Македонија ќе 
учествуваат на саемот.  
 

„Една од најголемите придобивки на практичната работа е да се има искуство за работниот 
ангажман за кој само можевме да слушнеме на факултет.  Тоа што ми понудија работа 
после праксата е само потврда колку е важна практичната работа,“ вели Ива Лозановска, 

вработена во Некст Сенс. 
 
„Една од причините зошто Охроидска Банка нуди голем број на пракси е да направи тим од 

млади луѓе кои ќе бидат основа за нашите идни врабoтени,“ изјави Славко Саздовски, 

ментор од Охридска Банка. 
 
Во рамките на електронскиот саем за кариера, вебстраната  www.mojakariera.com.mk ќе ги 
понуди следните услуги:  

• 10 термини за комуникација во живо со менаџери од реномирани компании во тек 
од 5 дена,  

• Најнови огласи со можност за пракса и вработување, 

• Виртуелни штандови и промоција на 40 компании, 
• Промоција на универзитети и средни стручни училишта, 
• Можност студентите и средношколците да разговараат со други практиканти за 

нивното искуство, како и вработени како резултат на пракса, 

• Можност за добивање на повратна информација на CV и мотивациско писмо, 
• Можност за учество на симулација за интервју за работа и добивање на повратна 

информација од искусни менаџери за човечки ресурси  и 
• Можност да се аплицира за бесплатни обуки за пишување на биографија, 

подобрување на комуникациските вештини и деловна етика. 

 
Компании кои ќе имаат едночасовна комуникација во живо се : Сивус, Роботека АТТЕ, ЕСА 

Тетово, Некст Сенс, Охридска Банка, Њу Медиа Корпорејшн, Ваконда, Мек Доналдс, ЕВН и 
Адверт СМС.  Повеќе од 40 компании и 11 образовни институции ќе имаат виртуелни 
штандови.  
Порталот www.mojakariera.com.mk функционира  на три јазици (македонски, албански и 

англиски) и е отворен за сите корисници.  Програмата отпочна во февруари 2009 и има за 
цел да оствари над 500 пракси во текот на една година, од кои најмалку половина ќе 
прераснат во постојани вработувања. Досега на порталот се регистрирани над 2700 

студенти и над 170 компании, остварени се 400 успешни пракси од кои 52 прераснаа во 
постојани вработувања.  



 
 

 
 

 
 

ЗАБЕЛЕШКА ЗА УРЕДНИЦИТЕ:     

Американскиот народ, преку УСАИД, има инвестирано околу 500 милиони американски долари во 
Македонија од 1993. УСАИД спроведува проекти со кои се зголемуваат инвестициите, се отвораат 
работни места, се намалува корупцијата и се подобрува квалитетот на образованието во Македонија. 
Со овие иницијативи се поддржува транзицијата на Македонија кон стабилна демократија и нејзино 
успешно интегрирање во Европската Унија. УСАИД обезбедува економска и хуманитарна помош во 
повеќе од 100 земји. За повеќе информации, упатете се на http://macedonia.usaid.gov.  
 


